
Kipawtengatenga ki Nisikawlane {548

Masalrwaku ki Twaumase, ka Tama ka
wadulru sanaka manemane, ka wabekace
subelebelenge si kawmasane ka Tamatama.
Masalrwaku ki Tamatama ka Yesu Kirisitu,
ka kinavaevane ka lalake ki Twaumase,
ngwakai ki Siri kikatawbaliri, la kitulalake
ngukai ki tawvailekete ka Malria, la
kipakwalri ikai ki alrima ki Puntiu Pilatu, si
kikedrekedre pikai ki ziwzika, la pacai si
kidralreke; la muswadriadringi, saka samaka
tulrulu la twalai ki tapacadhane sielane, la
musubelebelenge si takaenene ikai vanale ki
sapupukwanenga ka Tama ka Twaumase,
lubibilrili la Iri tara twalai kwini kela
mukawmasane, Iri saibange ki
panianianiakeana si wapacainga ka
umawmase.

Masalrwaku ki Siri.

Masalrwaku ki saniange si ka
twamapapangalane ka kiwkai.

Masalrwaku ku tamaelrelreane ki kiasususu.
Masalrwaku ku sapacepane ki pasalrivane.
Masalrwaku ku siaelane ku kinawmasane.
Masalrwaku ku palralrawthu ka niake.
Amingi.

Sa icengecenge ngiakanekaneane. Ku lalake ki Hirudia yakai ku
sidrumane ka hungu ku amia kai ka ababai la kainganai
dralradralrai, ku Hirudi si labadhabadhaini la kiragai si
mukidremedremane liniane. La kirimu kwini talialalai kawriva ki
alisu, <<Adravane kitubisu nakwane ku manemane, Iri tara
baadhaku muswane.>>.
La pacungulwana kiketekete iya kai, <<Adravane kitubisu ku
manemane, anika apararamau kai kunili, Iri tara baadhaku
muswane!>> o
Kwini alisu la katwase kivaga ki tinaini, <<Manemane ku naika
akitubianeli?>> Kwini tinaini la tubalre, <<Amani ku awlru ki
tarapabanau ka Yuhani.>>
Kwini alisu la makakaai kela siwlri kikawriva ki talialalai, si kitubi
iya kai, <<Kiatubiaku ki talialalai makakaiya alra ku awlru ki
tarapabanau ka Yuhani si pikai ki usara baai nakwane!>>
Ku talialalai sa kilalra kikai nikitubiane, la kwalri kidremedreme
turamuru; ai kudra yakainga cucubungu ki badhabadha
kiketekete, kai maka palraingi kai tarumara ku takitubiane kwini
ki alisu.
Ngwalai kikai kwi lasu la makakaai drekase ki
tarakadrekadrenge ka kwapingi lu malra ku awlru ki Yuhani si
kainganai iya. Ku kwapingi la katwase, mutaememengane, si
vathale ku awlru ki Yuhani.

